«Еңбекшіқазақ ауданы әкімінің аппараты» мемлекеттік мекемесінің Шелек ауылындағы «Келешек» бөбекжай балабақшасы мемлекеттік коммуналдық қазыналық кәсіпорны


«АНА – ГҮЛ, АНА – ЖЫР, 
АНА – ӨМІР ШЫРАҒЫ»












[image: C:\Users\lenovo\Desktop\470025.jpg]





















Ортаңғы  «Тайбұрыл» тобы
 
Тәрбиешісі     А.Катепова
 
  


2019-2020 оқу жылы





[image: C:\Users\lenovo\Desktop\images.jpg][image: C:\Users\lenovo\Desktop\images.jpg]



Тақырыбы: «Ана – гүл, ана – жыр, ана – өмір шырағы»
  Мақсаты: 8-наурыз мейрамы туралы түсінік беру, анаға деген мейірімді, сүйіспеншілікті арттыру, аналар туралы өлең шумақтарын оқуда мәнерлі, сауатты, анық оқи алуға машықтандыру;
  Балаларды  ізгілік, инабаттылық, сыйластық, адамгершілік сияқты қасиеттерге тәрбиелеу.
  Көрнекілігі: аналар туралы қанатты сөздер, шарлар, гүлдер, аналар фотосуреттері, желім, түрлі түсті қағаздар, т.б..
  Сабақтың барысы:
Қош келдіңіздер! Аяулы әжелер, аналар, қызғалдақ қыздар, қадірлі тәрбиешілер!
Көңілдеріңізге көктем шуағындай сезім мен нұр құйып 8 наурыз Халықаралық әйелдер мерекесі де келіп жетті. Осындай көркем мерекенің қай кезде де орны бөлек. Олай болатыны аналарға ыстық сезім, алғыс пен құрмет ешқашан сөнген емес. Олар өмірдің гүлі, көңілдің жыры, әр отбасының алтын діңгегі. Бүгінгі «Ана – гүл, ана – жыр, ана – өмір шуағы» атты ертеңгілігіміз сіздерге арналады.
  Адам үшін ең аяулы, ең қадірлі жан – Ана. Ол бала дүниеге келген күннен бастап өзінің жұмсақ алақанын, жылы жүзін, ыстық құшағы мен мейірімін, махаббатын арнайды.
Құрметті аналар және ұстаз аналар, мейрамдарыңыз құтты болсын! Әр жанұяға тыныштық, денсаулық, амандық тілейміз.
      Құрметтейік, о адамдар, аналарды,
      Бізді өмірге әкелген даналарды.
      Себебі Ана деген асыл жан ғой,
      Ойлауменен істелік әр қадамды.
Шаттық шеңбері:
 Арайлап таң атты,
Алтын сәуле таратты.
Қайырлы таң аналар,
Қайырлы күн балалар.
Құрметті әжелер, аналар, тәрбиешілер! Сіздерге арналған мерекелік ашық сабағымызды бастаймыз.
Бүгін наурыздің 8-і,
Сүлулықтың негізі.
Әдемі сөз адамның
Анаға айтар лебізі.
Балалар әжелері мен аналарының мейрамына арнайы жаттаған тақпақтарын айтып берсін.
Дарын:
Әже деген көп шығар,
Әжемдей менің жоқ шығар.
Мейірімді бұл кісі
Қандай ғажап күлкісі.

Нұрәділ:
Анаң болса қасыңда,
Басқа бақыт не керек?
Аналардың жүрегі,
Мейірімді ғой керемет.

Дамир:
Ақ әжемді әрқашан,
Сыйлап жақсы көремін.
Қуантайын деп оны,
Өлең айтып беремін.

Амир:
Анам – өмір шырағы,
Анам – өмір бұлағы.
Бесігімнің жыр әні,
Жүрегімде тұрады.

Данияр:
Теңдесі жоқ данасың,
Арқасүйер панасың.
Еңбегіңді ақтаймын
Аман болшы, анашым!

Тимур:
Ақ сүт берген балаңа,
Күш-жігерін жұмсаған.
Бұл өмірде жан ана,
Тең келеді кім саған?

Сәрсен:
Ана біздің күніміз,
Ана біздің гүліміз.
Аналардан тарайды,
Біздің ана тіліміз.

Аяна:
Мен анамды сүйемін,
Сөзін ойға  түйемін.
Анашымды ардақтап,
Басымды оған иемін.

Альфия:
Ақ анашым аппағым,
Өзің жайлы тақпағым.
Өзің жайлы әнімде,
Арнадым саған бәрінде.

Абылай:
Ананы мен жақсы көремін,
Ана шаттық, бақыт береді.
Анаменен барлық адам,
Бақытты болып жүреді.

Ерқыран:
Жарқын жүзді жан анам,
Сендей болсын бар адам.
Сендей болса бар адам,
Шаттық кетпес баладан.

Сәния:
Әр сөзімді жаттаған,
Жүрегімде сақтаған.
Анашым деп мақтанам,
Айналайын ақ анам!

Гүлбахар:
Шашымды өріп тараған,
Қабағыма қараған.
Үлкен-кіші демейді,
Сыйлайды оны бар адам.

Айсұлтан:
Ақ қабақты анашым,
Күн сәулелі анашым.
Әлпештеген баласын,
Айналайын анашым!

Байасыл:
Ақ мамамды әрқашан,
Сағынамын, сыйлаймын.
Мейрам сайын мен оған,
Түрлі сыйлық сыйлаймын.

Улара:
Бізге қарап елжіреп,
Сүйсе беттен күнім деп.
Құшақ ашса келші деп,
Жүгіреміз күлімдеп.

Элина:
Ана біздің күніміз,
Ана біздің гүліміз.
Бізді ана қуантып,
Ұзақ өмір сүріңіз.

Мирас:
Аналарды сүйеміз,
Сөзін ойған түйеміз.
Әжені де ардақтап,
Әдеппен бас иеміз.

 «Әжемнің шәйі» ән.
Біздің балалар өз қолдарымен әжелеріне, аналарына арнап сыйлық жасайды.  Балалар түрлі үсті қағаздан әдемі гүлді жасайды. 
Топтың ұлдары әрбір қызға шарды сыйға тартады. 
Мерекелеріңізбен құрметті тәрбиешілер, аналар!
Балалар, осымен сабағымыз аяқталды, қош сау болыңыздар!

